
2019 елга, 2020 һәм 2021 еллар план чорына 
Татарстан Республикасының

 социаль-икътисадый үсеше фаразының төп күрсәткечләренә

аңлатма
Татарстан Республикасының социаль-икътисадый үсеше фаразы бюджетның керем чыганакларын һәм чыгымнары статьяларын булдыру өчен кирәкле төп макроикътисадый күрсәткечләрне үз эченә ала.

Татарстан Республикасы Бюджет кодексының 53.3 статьясы нигезендә, 2018 – 2020 еллар күрсәткечләрен төгәлләштерү һәм 2021 ел күрсәткечләрен өстәү юлы белән 2019 – 2021 елларга Татарстан Республикасын социаль-икътисадый үстерү фаразы эшләнде. Фараз Россия икътисады үсешенең сценариясе шартларының төп вариантына нигезләнеп, министрлык һәм ведомстволарның, муниципаль берәмлекләрнең, республиканың әйдәүче предприятиеләренең фараз күрсәткечләрен, шулай ук икътисад үсешендәге хәзерге тенденцияләрне исәпкә алып төзелде.

Фараз төзи башлагандагы шартларга нигезләнеп, «Urals» (дөньякүләм) нефтенә бәя  2018 – 2020 елларга Бюджет юлламасы өчен 2017 елның сентябрендә эшләнгән фараз белән чагыштырганда (алга таба – фаразның алдагы варианты) арту ягына таба төгәлләштерелде. 2019 – 2021 елларда «Urals»  нефтенә бәя  бер баррельгә 63,4 АКШ доллары, 2020 елда –  бер баррельгә 59,7 АКШ доллары, 2021 елда – бер баррельгә 57,9 АКШ доллары (фаразның алдагы вариантында нефтькә бәя 2019 елда   бер баррельгә 41,6 АКШ доллары, 2020 елда 42,4 АКШ доллары) күләмендә фаразлана.

2019 елда уртача еллык доллар курсы бер АКШ долларына 63,2 сум (фаразның алдагы вариантында – 71,2 сум), 2020 елда – 63,8 сум (фаразның алдагы вариантында – 72,7 сум) булыр дип фаразлана. 2021 елда, фараз буенча, доллар курсы бер АКШ долларына 64,0 сум тәшкил итәчәк.

Инфляциядә кимүгә таба күзәтелә торган уңай тенденция булганга күрә (2017 елның декабренә карата 2018 елның июле – 101,9%), куллану бәяләренең индексын бәяләү 102,9% ка кадәр кимегән (фаразның алдагы вариантында – 104,0%). Урта вакыт алынган чорда, сценарий шартлары буенча карасак, инфляция  2019 елда 104,3% (фаразның алдагы вариантында – 104,0%), 2020 елда  103,8% (104,0%);   2021 елда 104,0% дәрәҗәсендә булыр дип көтелә.

2019 елда тулаем төбәк продукты динамикасы фараз буенча алдагы ел белән чагыштырыла торган бәяләрдә 102,1% тәшкил итәчәк, бу фаразның алдагы вариантындагы күрсәткечтән 1,2 процент пунктчага кимрәк, 2020 елда тулаем төбәк продукты артуы 102,0% (1,5 процент пунктчага кимрәк), 2021 елда – 103,0% тәшкил итәчәк. 
Тулаем төбәк продуктының көтелгән номиналь күләме 2019 елда, фаразның алдагы варианты белән чагыштырганда кимеде, 2019 елда – 24,5 млрд. сумга, 2020 елда 78,8 млрд. сумга. 2021 елда  тулаем төбәк продуктының көтелгән номиналь күләме 2 683,8 млрд. сум булыр дип фаразлана.
Фараз чорында хезмәт җитештерүчәнлегенең үсеше каралган:  2019 елда – 102,4% (узган ел белән чагыштырма бәяләрдә), 2020 елда – 102,3%, 2021 елда – 103,3%.
Сәнәгать җитештерүе фаразы республиканың әйдәүче предприятиеләренең фараз күрсәткечләрен, шулай ук республиканың кайбер эре инвестиция проектларын планлаштырылган куәтләргә чыгуын исәпкә алып эшләнде. Фаразлана торган чорда сәнәгать җитештерүен үстерүгә төп өлешне, калган башка тармакларның да үсүен күзаллап, нефть-газ химиясе һәм  машина төзелеше кертәчәк. 

Сәнәгать җитештерүе фаразын үзгәртү  республиканың әйдәүче предприятиеләренең  нефть чыгаруны чикләү һәм фараз күрсәткечләрен төгәлләштерү буенча ОПЕК  илләре белән килешүен озайтуга бәйле.

Сәнәгать җитештерүе күләме 2019 елда, фаразда каралганча, 2 676,7 млрд. сум тәшкил итәчәк, бу фаразның алдагы варианты белән чагыштырганда 182,6 млрд. сумга күбрәк, 2020 елда – 2 819,4 млрд. сум (фаразның алдагы вариантыннан 150,8 млрд. сумга күбрәк). 2021 елда сәнәгать җитештерүе күләме  2 964,5  млрд. сум тәшкил итәчәк дип фаразлана.

Сәнәгать җитештерүе индексы 2019 елда 103,3% тәшкил итәчәк, бу фаразның алдагы варианты белән чагыштырганда 0,1 пунктчага кимрәк,  2020 елда – 102,5% (0,4 пунктчага кимрәк), 2021 елда – 102,7%.

2019 елда авыл хуҗалыгы продукциясен җитештерү 278,0 млрд. сум күләмендә булыр дип фаразлана, бу фаразның алдагы варианты белән чагыштырганда 16,0 млрд. сумга кимрәк,  2020 елда – 292,4 млрд. сум  (17,5 млрд. сумга кимрәк),  2021 елда – 307,7 млрд. сум.

Күрсәткечләрне яңадан карау 2017 хисап елында күрсәткечнең чынбарлыктагы зурлыгы фаразның узган варианттагы бәяләү зурлыгы белән чагыштырганда түбәнрәк булуына бәйле.  

Фараз чорында тармак дәүләт программасы  нигезендә авыл хуҗалыгы продукциясенең еллык үсеш темплары 101,9% дәрәҗәсендә каралган.  
Төп капиталга инвестицияләрнең фаразлана торган күләме 2019 елда 705,8 млрд. сум тәшкил итәчәк, бу фаразның алдагы варианты белән чагыштырганда 50,1 млрд. сумга кимрәк,  2020 елда – 743,5 млрд. сум (56,0 млрд. сумга кимрәк), 2021 елда – 785,6 млрд. сум. 
Фараз чорында төп капиталга инвестицияләрнең арту темплары чагыштырыла торган бәяләр буенча 2019 елда 100,5%, 2020 елда – 100,9% (узан фараз чорында 2019 елда – 101,4%, 2020 елда – 101,6%), 2021 елда – 101,4%.

Фараз буенча, 2019 елда табыш 491,8 млрд. сумм тәшкил итәчәк, узган елгы вариант белән чагыштырганда 94,4 млрд. сумга артыграк, 2020 елда – 496,1 млрд. сум (76,5 млрд. сумга), 2021 елда – 499,8 млрд. сум. Фаразлана торган табышны үзгәртү агымдагы елда үз эшчәнлеген нефть газ компексында гамәлгә ашыру оешмаларның финанс нәтиҗәләренә, узган елгы вариант белән чагыштырганда фаразның сценар  шартлары үзгәрүгә һәм преприятиеләрнең фаразлары төгәлләштерелүенә бәйле. 

Эшчәнлекнең «төзелеш» төре буенча башкарылган эшләр күләме,  фаразның алдагы варианты белән чагыштырганда, 2019 елда – 19,7 млрд. сумга кимеде һәм 368,7 млрд. сум, 2020 елда – 19,9 млрд. сумга кимеде һәм 387,2 млрд. сум тәшкил итте, 2021 елда 406,2 млрд. сум  тәшкил итәр дип көтелә. 
Фараз күрсәткечләрен үзгәртү 2017 елда чынбарлыкта ирешелгән күрсәткечләрнең бәяләнгәннәренә караганда кимрәк булуы белән, шулай ук 2018 елда үсешнең түбән булуы көтелү белән аңлатыла (99,6%).

2019 елда подряд эшләре күләменең үсеш темпы чагыштырма бәяләрдә 100,1% дәрәҗәсендә, 2020 елда  – 100,2% (узган елгы вариантта 2019-2020 елларда – 100,0%), 2021 елда  100,4% булыр дип фаразлана. 2019 – 2021 елларда  республикада 7,35 млн. кв. метр торакны гамәлгә кертү  планлаштырыла.
Фаразлана торган ваклап сату әйләнеше 2019 елда 967,4 млрд. сум тәшкил итәчәк (бу фаразның алдагы вариантына караганда 37,2 млрд. сумга артыграк) яисә 2018 ел бәяләре белән чагыштырганда 103,0% (узган елгы вариантта 101,5%),  2020 елда – 1 036,3 млрд. сум (51,5 млрд.сумга артыграк) яисә 2019 ел бәяләре белән чагыштырганда 103,5% (узган елгы вариантта 102,0%).
Ваклап сатуда товар әйләнеше күрсәткечләренә төгәллекләр кертү 2017 елда чынбарлыктагы күрсәткечнең бәяләнгәне белән чагыштырганда артыграк к булуына  һәм кулланучылар активлыгының алга таба арта баруына бәйле.

2021 елда  ваклап сату әйләнеше, фаразда каралганча, 1116,5 млрд. сум тәшкил итәчәк яисә 2020 ел бәяләре белән чагыштырганда бу – 103,6%. 
Тышкы икътисадый эшчәнлек буенча  фараз Татарстан Республикасындагы һәм, гомумән, Россиядәге уңай тенденцияләрне исәпкә алып ясалды. 2019 елда экспорт 14,7 млрд. АКШ доллары дәрәҗәсендә булыр дип көтелә (фаразларның алдагы вариантына караганда 0,7 млрд. АКШ долларына күбрәк),  2020 елда – 15,2 млрд. АКШ доллары (0,7 млрд. АКШ долларына күбрәк),  2021 елда 15,6 млрд. АКШ доллары тәшкил итәр дип көтелә. 
2019 – 2020 елларда хезмәт хакы фондын арттыру ягына таба корректировкалау 2017 елгы базаны төгәлләштерү һәм фараз чорында  үсеш темпларының югарырак  була баруына бәйле. Татарстан Республикасында эшләүчеләрнең хезмәт хакы фонды, тулаем алганда, 2019 елда 566,5 млрд. сумнан (узган елгы вариантта 541,9 млрд. сум) 2020 елда  599,3 млрд. сумга (узган елгы вариантта 568,3 млрд. сум), 2021 елда 636,4 млрд. сумга артачак. 
2019 елда яшәү минимумы күләме, инфляция үсү темплары акрынайганга күрә, 9 066 сумга кадәр киметелде (фаразның узган елгы вариантында – 9 112 сум). Урта сроклы чорда яшәү минимумының бер кешегә исәпләгәндә дә, халыкның төп социаль-демографик төркемнәре буенча да арттырылуы күздә тотыла. 2020 елда яшәү минимумы күләме фараз буенча 9 392 сум булыр дип көтелә (узган елгы вариантта 9 460), 2021 елда 9 768 сум тәшкил итә. 
Хезмәт базарында икътисадый хәл тотрыклыланганга күрә, 2019-2020 елларга эшсезлек күрсәткече 0,7 %ка кадәр кимеде (узган елгы вариантта – 1,0%), 2021 елда – 0,6% кадәр кимеде.  2019  елда теркәлгән эшсезләр саны 12,5 мең кеше, 2020 елда – 12,0 мең кеше, 2021 елда 11,5 мең кеше булыр дип көтелә. 

